




Նախագիծ 
 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՊԱՐԳԵՎՆԵՐԻ ԵՎ ՊԱՏՎԱՎՈՐ ԿՈՉՈՒՄՆԵՐԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
 Հոդված 1. «Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության 2014 թվականի հունիսի 21-ի ՀՕ-100-Ն օրենքի 45-րդ հոդվածը լրացնել 3.1-ին մասով հետևյալ բովանդակությամբ. 
«3.1 ««Ծնողական փառքի» մեդալով պարգևատրված անձանց տրվում է ամենամսյա պատվովճար, որի կարգը և չափը սահմանում է Հայաստանի Հանրապետության կառավարությունը:»: 

Հոդված 2.  Սույն օրենքն ուժի մեջ է մտնում պաշտոնական հրապարակմանը հաջորդող օրվանից:













ՀԻՄՆԱՎՈՐՈՒՄ
««Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքում լրացում կատարելու  մասին»    օրենքի նախագծի ընդունման

	1.
	Անհրաժեշտությունը

	
	 ««Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքում լրացում կատարելու  մասին»    օրենքի նախագծի (այսուհետ՝ նախագիծ) ընդունման անհրաժեշտությունը բխում է Հայաստանի Հանրապետության վարչապետի 2019 թվականի հոկտեմբերի 28-ի թիվ  02/11.3/48355-2019 հանձնարարականից:

	2.
	Ընթացիկ իրավիճակը և խնդիրները

	
	Նախագծով առաջարկվող փոփոխությունը պայմանավորված է Հայաստանի Հանրապետությունում (այսուհետ՝ ՀՀ) բազմազավակ ընտանիքների դերի ու նշանակության բարձրացման,   պետության կայունության, առաջընթացի և ընտանիքի ինստիտուտի ամրապնդման գործում բազմազավակ ծնողների  ներդրած ավանդի գնահատման արժևորմամբ: 
Անկախությունից ի վեր, պայմանավորված սոցիալ-տնտեսական ծանր իրավիճակով և սոցիալական երաշխքիների ոչ բավարար աջակցությամբ էականորեն նվազել է բազմազավակ ընտանիքների թիվը: 
Ներկայում ՀՀ-ում շատ քիչ ընտանիքներ են ունենում 3 և ավելի երեխա: Եթե 1990թ. ՀՀ-ում 3-րդ և հաջորդ երեխաների թիվը ընդհանուր երեխաների կարգաթվում եղել է 32 տոկոս, ապա ներկայում այդ ցուցանիշը 22 տոկոս է: 2017թ-ի տվյալներով ՀՀ-ում ծնված 6-րդ և հաջորդ երեխաների թիվը կազմել է 140 երեխա, որը տվյալ տարվա ընդհանուր ծնունդների ընդամենը 0,4 տոկոսն է: Ժողովրդագրական նոր քաղաքականության առանձնահատկություններից է այն, որ ՀՀ կառավարությունը նախորդ ժամանակահատվածում գրանցված ժողովրդագրական անբարենպաստ իրավիճակի բարելավման  կարևոր ուղենիշ է սահմանել ծնելիության խրախուսումը և երեխաների ընդհանուր կարգաթվում 3-րդ և հաջորդ երեխաների ծնունդների աջակցությանն  ուղղված քաղաքականությունը: 
Սույն նախագծի ընդունման դեպքում առաջարկվում է սահմանել 6 և ավելի երեխա ունեցող և Ծնողական փառքի մեդալով պարգևատրված ծնողների համար ամսական ֆինանսական աջակցության տեսակ, որն ավելի կընդգծի նրանց ունեցած ավանդը ժողովրդագրական իրավիճակի բարելավման և առաջընթացի գործում: 	
Ծնողական փառքի մեդալով պարգևատրված ծնողների (ընտանիքների) թիվը ինն է: Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության: Օրենքի նախագծի ընդունումից հետո տվյալ տարվա ՀՀ պետական բյուջեից լրացուցիչ կտրամադրվի   4.320.0 հազ. դրամ (9x40000x12)` 9  ընտանիքի տրամադրելու համար:








Տ Ե Ղ Ե Կ Ա Ն Ք
««Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքում լրացում կատարելու  մասին» օրենքի նախագծի ընդունման առնչությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին


Նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում կավելանա  4.320.0 հազ. դրամ   ծախս:





















Տ Ե Ղ Ե Կ Ա Ն Ք
   ««Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքում լրացում կատարելու  մասին» օրենքի նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին


	 1
	[bookmark: _GoBack]Այլ իրավական ակտերում փոփոխությունների և/կամ լրացումների անհրաժեշտությունը

	
	    Նախագծի ընդունման  առնչությամբ այլ իրավական ակտերում փոփոխությունների և/կամ լրացումների անհրաժեշտություն կլինի: Այն կմշակվի նախագիծը ընդունելուց հետո վեցամսյա ժամկետում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:


























ԱՄՓՈՓԱԹԵՐԹ
   ««Հայաստանի Հանրապետության պետական պարգևների և պատվավոր կոչումների մասին» Հայաստանի Հանրապետության օրենքում լրացում կատարելու  մասին» օրենքի նախագծի ընդունման վերաբերյալ




	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	
	
	
	
	

	1.
	ՀՀ նախագահի աշխատակազմ
01.11.2019թ թիվ ԱՂ-1912-2019 գրություն
	Օրենքի  նախագծի վերաբերյալ սկզբունքային առաջարկություններ և դիտողություններ չկան:
	Ընդունվել է ի գիտություն :
	

	2.
	Ֆինանսների նախարարի 04.11.2019թ թիվ 02/11.3/49536-2019 գրության
	Նախագծով առաջարկվում է «Ժողովրդական» պատվավոր կոչման արժանացած կամ «Ծնողական փառքի» մեդալով պարգևատրված ՀՀ քաղաքացիներին տալ ամենամսյա պատվովճար:
Այդ կապակցությամբ հայտնում ենք, որ Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որի գծով գնահատականը բացակայում է Նախագծում:
Ելնելով վերոգրյալից հայտնում ենք, որ հարցը հնարավոր կլինի քննարկել համապատասխան տեղեկատվության առկայության պարագայում:

	Ընդունվել է:
	Կատարվել է համապատասխան լրացումը:

	3.
	ՀՀ արդարադատության նախարարի 15.11.2019թ 01/27.1/26099-2019 գրություն
			Նախագծի 1-ին հոդվածի համաձայն նախատեսվում է խմբագրել «Հայաստանի Հանրապետության պետական պարգևների և պատվավոր կոչումների մասին» ՀՀ օրենքի /այսուհետ՝ Օրենք/ 45-րդ հոդվածի 3-րդ մասը, համաձայն որի. «3.«Հայաստանի Հանրապետության «ժողովրդական» պատվավոր կոչման արժանացած կամ «Ծնողական փառքի» մեդալով պարգևատրված Հայաստանի Հանրապետության քաղաքացիներին  տրվում է ամենամսյա պատվովճար, որի կարգը և չափը սահմանում է Հայաստանի Հանրապետության կառավարությունը:»: Հարկ է նշել, որ Օրենքի 45-րդ հոդվածի գործող 3-րդ մասում խոսքը գնում է Հայաստանի Հանրապետության «ժողովրդական» պատվավոր կոչման արժանացած անձանց, այլ ոչ թե Հայաստանի Հանրապետության քաղաքացիների մասին: Միաժամանակ, Օրենքի 45-րդ հոդվածով նախատեսված իրավունքներն ու պարտականությունները վերաբերում են պետական պարգևներով պարգևատրված և պատվավոր կոչումների արժանացած անձանց, այլ ոչ թե ՀՀ քաղաքացիներին: Այսպես, Օրենքի 45-րդ հոդվածի 15-րդ մասը նախատեսում է դրույթներ, որոնք վերաբերում են ՀՀ քաղաքացիներին, օտարերկրյա քաղաքացիներին և քաղաքացիություն չունեցող անձանց: Այդ առումով նախագծով առաջարկվող փոփոխությունը հակասում է Օրենքի 45-րդ հոդվածի ընդհանուր տրամաբանությանը, ինչը չի բխում «Նորմատիվ իրավական ակտերի մասին» ՀՀ օրենքի 13-րդ հոդվածի 8-րդ մասի պահանջներից, որոնց համաձայն՝ նորմատիվ իրավական ակտերում բացառվում են իրավական նորմերի ներքին հակասությունները: 
          Բացի այդ, Օրենքում փոփոխություն կատարելու մասին նախագծով ներկայացված առաջարկությունն ըստ էության սահմանափակում է Օրենքի 45-րդ հոդվածի կարգավորման շրջանակը՝ Հայաստանի Հանրապետության «ժողովրդական» պատվավոր կոչման արժանացած անձանց շրջանակը փոխարինելով Հայաստանի Հանրապետության քաղաքացիներով: Ուստի առաջարկում ենք «Ծնողական փառքի» մեդալով պարգևատրված Հայաստանի Հանրապետության քաղաքացիներին  ամենամսյա պատվովճար տրամադրելու վերաբերյալ դրույթը նախատեսել 45-րդ հոդվածում որպես առանձին մաս:


		Միաժամանակ, նախագծով նախատեսվում է Հայաստանի Հանրապետության «ժողովրդական» պատվավոր կոչման արժանացած կամ «Ծնողական փառքի» մեդալով պարգևատրված Հայաստանի Հանրապետության քաղաքացիներին  ամենամսյա պատվովճարի տրման կարգը և չափը սահմանել ՀՀ կառավարության որոշմամբ: Այդ առումով անհրաժեշտ է նկատի ունենալ, որ Օրենքի 45-րդ հոդվածի 3-րդ մասի համաձայն ընդունված ՀՀ կառավարության 2014 թվականի նոյեմբերի 27-ի թիվ 1335-Ն որոշմամբ /այսուհետ՝ Որոշում/ արդեն իսկ սահմանված է Հայաստանի Հանրապետության «ժողովրդական» պատվավոր կոչման արժանացած անձանց համար ամենամսյա պատվովճար տալու կարգը և չափը: Մասնավորապես, հիշյալ Որոշմամբ նույնպես խոսքը գնում է  Հայաստանի Հանրապետության «ժողովրդական» պատվավոր կոչման արժանացած անձանց, այլ ոչ թե Հայաստանի Հանրապետության քաղաքացիներին ամենամսյա պատվովճար տալու մասին: 
  	Նախագծի հիմնավորման մեջ նշված է, որ Օրենքի նախագծի ընդունման անհրաժեշտությունը բխում է ՀՀ կառավարության 2019 թվականի մայիսի 16-ի թիվ 650-Լ որոշմամբ հաստատված 1-ին հավելվածի 18-րդ կետից: Սակայն, նշված կետում «Հայաստանի Հանրապետության պետական պարգևների և պատվավոր կոչումների մասին» ՀՀ օրենքում փոփոխություններ կատարելու պահանջ չի նախատեսվում: 
Հարկ է նշել նաև, որ նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանքում նշված է, որ նախագծի ընդունման առնչությամբ այլ իրավական ակտերում փոփոխությունների և լրացումների անհրաժեշտություն չի առաջանում: Այնինչ, Օրենքի նախագիծն առկա խմբագրությամբ ընդունվելու դեպքում անհրաժեշտություն կառաջանա փոփոխություն կատարել ՀՀ կառավարության 2014 թվականի նոյեմբերի 27-ի թիվ 1335-Ն որոշման մեջ:
Ելնելով վերոգրյալից նախագծով առաջարկվող փոփոխությունը հիմնավորման և լրամշակման կարիք ունի:
	Ընդունվել է :
	Կատարվել է համապատասխան փոփոխությունները

	4.
	Ֆինանսների նախարարություն
2019 թ. նոյեմբերի 25-ի 
N 02/11.3/52727-2019
հանձնարարական

	Ուսումնասիրելով ՀՀ աշխատանքի և սոցիալական հարցերի նախարարության կողմից ներկայացված «Հայաստանի Հանրապետության պետական պարգևների և պատվավոր կոչումների մասին Հայաստանի Հանրապետության օրենքում լրացում կատարելու մասին» ՀՀ օրենքի նախագիծը (այսուհետ՝ Նախագիծ) հայտնում ենք հետևյալը.
Նախագծով առաջարկվում է 6 և ավելի երեխա ունեցող և Ծնողական փառքի մեդալով պարգևատրված ծնողների համար (թվով 9) ամսական ֆինանսական աջակցություն (40,0 հազ. դրամ), որի համար լրացուցիչ կպահանջվի 4,3 մլն դրամ (9x40000x12):
Այդ կապակցությամբ, նկատի ունենալով, որ Նախագծի ընդունումը կհանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, հայտնում ենք, որ նշված նպատակով, ինչպես ԱԺ ներկայացված ՀՀ 2020 թվականի պետական բյուջեի նախագծով, այնպես էլ  ՀՀ 2019-2021 թվականների պետական միջնաժամկետ ծախսերի ծրագրով 2020-2021 թվականների համար համապատասխան միջոցներ նախատեսված չեն:
Ելնելով վերոգրյալից առաջարկում ենք հարցը քննարկել 2021-2023 ՄԺԾԾ գործընթացի շրջանակում: 
	Ընդունվել է ի գիտություն
	




